
Locarno: Mesirà 76 liters plievgia per meter quadrat
KEYSTONE

Il Grischun ha stuì nudar ina digren da pernottaziuns da 10% il mais fana-
dur ed ina tala da 6,8% cumpareglià cun il medem temp da 2010. KEYSTONE

Digren da 10% en il Grischun
(lq) Aura bletscha e fraida ed in
ferm franc svizzer han procurà
per ina digrenmarcanta da per-
nottaziuns. Cumpareglià cun il
fanadur da l’onn avant è il dum-
ber da pernottaziuns sa sminuì en
Svizra per 3,5%, en il Grischun
schizunt per 10% u per 70 000
pernottaziuns. Tenor l’uffizi da
statistica ha la Svizra nudà anc 4,1
milliuns pernottaziuns en il fana-
dur 2011. Quai saja ina digren da
148 000 giasts. Tar ils giasts da
l’exteriur saja la sminuaziun stada
4% entant ch’ils giasts indigens
sajan sa fatgs per 2,7% pli rars.
Pervi dal ferm franc svizzer hajan
8,8% damain turists da l’Europa
visità la Svizra. Oravant tut nos
vischins da la Germania sajan sa
fatgs rars (–12%), dentant er Ol-
landais (–14%), Brits (–11%) e
Beltgs (–9%) hajan guntgì la
Svizra.

«Las cifras da las terras euro-
peicas conferman nos quitads»,
ha ditg Mario Lütolf, directur da
l’Uniun Svizra Turissem. «Las ci-

fras dal fanadur mussan cler e
bain che mesiras urgentas per il
turissem èn inditgadas.» El è
persvadì ch’ils manaschis vegnian
en pitgiras sin il pli tard l’enviern
proxim. Cumpareglià cun la stad
saja la stagiun da l’enviern pli de-
pendenta dals giast or dal territori
europeic. Lütolf pretenda per-
quai da reducir la taglia sin pliva-
lur per la hotellaria ed ils restau-
rants e vul dapli daners per la re-
clama. Il cussegl federal vul den-
tant augmentar ils credits per ho-
tels.

Malgrà la digren marcanta dal
fanadur n’è la situaziun betg dra-
matica. Il dumber da pernotta-
ziuns da 21,6 milliuns dal scha-
ner fin il fanadur munta ina re-
ducziun da be 0,8% cumpareglià
cun l’onn 2010. En il Grischun è
la digren dentant 6,8% per quest
interval, en il Vallais 4,3% e la
part sura da Berna ha nudà ina
sperdita da 3%. Dapli pernotta-
ziuns han registrà las citads daTu-
ritg, Berna, Genevra e Basilea.

Per gronda part puspè sulegl
Situaziun generala: Ina zona da
pressiun auta procura per aura pli
stabila e pli chauda.
Oz: En il Grischun central, en il
nord dal Grischun, en Engiadina
ed en las valladas dal sid per gron-
da part sulegl. La damaun en la
Bassa intgins nivels. Tempe-
raturas en il nord fin 20
grads, en il sid fin 23
grads. Suenter mezdi dal
nordvest intgins nivels.
En lasmuntognas vent dal sidvest.
Prognosa:Mesemna en ilGrischun
central, en il sid ed en Engiadina la
damaun anc sulegl. Suenter mezdi
adina pli fitg surtratg e vers saira
plievgia. Gievgia aura variabla, en il
nord cunzunt plievgia.Temperatu-
ras fin 16 grads.

Mustér

Glion

Cuira

Tavau

Zernez
Tusaun

Arosa

Scuol

Spligia

Mesocco

San Murezzan

Sta. Maria

Landquart

Poschiavo

18°
12°

19°
13°

21°
16°

17°
12°

19°
13°

17°
12°

21°
16°

21°
16°

23°
17°

19°
13°

23°
17°

23°
17°

20°
14°

23°
17°

DA CORINA CASANOVA,
CHANCELIERA FEDERALA

La decisiun da l’assam-
blea federala che la ci-

tad da Berna daventia la
chapitala da la Svizra ha
chaschunà dal 1848 in ve-
ritabel boom da con-
strucziun. In suenter l’au-
ter ha il stadi realisà fin dal
1902 trais mega-projects
da construcziun: la citad da
Berna ha construì la chasa
dal cussegl federal, la con-
federaziun ha construì
l’odierna chasa federala ost
e lura sco punct culminant
la chasa federala centrala, il
palazi dal parlament cun
l’imposanta cupla.

L’entschatta era stada
modesta. Il cussegl fe-

deral aveva giavischà ina
chasa cun stanzas da seduta
per il cussegl naziunal ed il
cussegl dals chantuns, intgi-
nas stanzas per el sez, 96 bi-
ros per l’administraziun ed
ina abitaziun per il chance-
lier federal. In architect tu-
ritgais ha gudagnà la con-
currenza. Ma la citad da
Berna aveva da pajar l’edifi-
zi – ina ierta dal grond
cumbat tranter las citads
svizras tgenina per daventar
la chapitala. Il bernais Jakob
Friedrich Studer ha surve-
gnì l’incumbensa da manar
la construcziun. La chasa
dal cussegl federal è stada
pronta l’onn 1857 ed era
perfin gronda avunda per
dar alloschi en il terz plaun
er anc a la collecziun da la
Societad bernaisa per l’art.
Ma i n’ha betg durà ditg ed
i mancava bler spazi ch’ins
pudeva mo procurar con-
struind anc edifizis an-
nectads.

Gronda concurrenza
per la construcziun
dal palazi federal

Ins ha publitgà ina con-currenza per la realisaziun
d’in edifizi per l’administra-
ziun (l’odierna chasa federa-

la ost) e – pli tard – per in
edifizi dal parlament. Dals
36 projects inoltrads ha gu-
dagnà la concurrenza il pro-
ject dal professer d’archi-
tectura turitgais Alfred
Friedrich Blunschli. Propi
fabritgà han ins lura den-
tant il project sin il segund
rang da l’architect songa-
gliais activ a Vienna, Hans
Wilhelm Auer. El n’aveva
betg pudì persvader la giu-
ria da la concurrenza cun
ses palazi federal, ma il
schef dal departament re-
sponsabel, Karl Schenk, ed
il schef da la direcziun per
edifizis federals èn stads per
ses project. Auer ha lura gu-
dagnà la segunda concur-
renza dal 1891 per il palazi
federal. Questa giada eran
dentant decisivs motivs pra-
tics. Auer abitava gia a Ber-
na e n’aveva nagina profes-
sura che l’impediva perma-
nentamain da survegliar la
construcziun impurtanta.

Ils turistichers sa preparan

Ils projects da construc-ziun statals han er sti-
mulà investiziuns privatas.
L’hotelier Jean Kraft, il
fundatur d’ina dinastia
d’hoteliers fitg prosperaivla
ed activa fin oz, ha laschà
fabritgar sper las chasas da
la confederaziun il nobel
hotel «Bernerhof», spe-
tgond ils signurs dals cus-
segls ed ils impurtants
giasts dal stadi. L’emprim
avess l’hotel gì d’avair num
«Krone», sco la chasa da

Kraft en la citad veglia, ma
lura han ins rendì attent a
Kraft che l’allusiun da
quest num a las monar-
chias haja ina simbolica
problematica per la confe-
deraziun. Tgi ch’observa
attentamain la fatschada
principala dal «Bernerhof»
chatta dentant tuttina la
curuna. Il «Bernerhof» è
vegnì inaugurà l’onn 1858
e valeva ditg sco ina da las
meglras adressas en Euro-
pa. Tranter ses giasts chat-
tain nus Napoleon III., im-
peratur da la Frantscha,
l’imperatur tudestg Wil-
helm II. (1912), l’impera-
tura russa, il maharadscha
da Jodhpur, il barun da
Rotschild, il perscrutader
dals pols Roald Amundsen
e blers auters.

Dal 1865 ha il «Berner-
hof» survegnì concur-

renza da l’autra vart dals edi-
fizis federals tras il nov hotel
«Bellevue». Suenter l’Empri-
ma guerra mundiala hai da
ina midada che nagin
n’avess spetgà. Jean Kraft è
mort l’onn 1923 e sia dunna
ha vendì il «Bernerhof» a la
confederaziun. Dapi il 1924
residieschan là las scheffas
ed ils schefs dal Departa-
ment federal da finanzas. En
il «Bellevue» ch’è er el vegnì
en ils mauns da la confede-
raziun sin via legala mo ex-
traordinaria en il 20avel
tschientaner, van dentant fin
oz en ed or da porta giasts
illusters da tut il mund.

L’architect Hans Wil-
helm Auer ha concepì

cun ses palazi federal dapli
ch’in edifizi dal parlament:
La chasa federala è daventa-
da in monument naziunal
che simbolisescha la Svizra.
Dapli davart questa temati-
ca datti en la proxima con-
tribuziun. Autras istorgias e
la pussaivladad da com-
mentar ellas datti sin mes
blog en l’internet sut
www.bk.admin.ch/chance-
liera.

In boom da construcziun a Berna

